
Введение 

В сборнике материалов конференции, посвященных роли науки, 

образования и производства в эпоху глобализатсии, актуалным проблемам 

взаимодействия этих протсессов, отзывам об их решениях, были 

представлены зрелые спесиалисты отрасли.  
Кроме того, представлены исследования на научно-практическую тему, 

проводимые в области экономики, точных наук, естественных и сотсиално-

гуманитарных наук в период глобализатсии, представлена информатсия в 
научно-практической сфере, которая включает в себя новейшие инновационные 
технологии в сферах производства.  

Можно утверждат, что этот сборник является одним из спесифических 

перекрестков современных мыслей и инновационных идей в мире науки. В этой 

научно-практической конференции приняли активное участие профессора и 
научные сотрудники, занимающиеся научными исследованиями в Узбекистане и 
зарубежных странах. Значителный вклад в повышение позитсий научно-
практической конференции внесли профессора и преподаватели 
отечественных и зарубежных высших учебных заведений. 

Профессора и преподаватели зарубежных высших учебных заведений, 
активно участвовавшие в работе конференции, внесли достойный вклад в 
высокий уровен взаимодействия с учеными нашей страны. Протсессы 
международного сотрудничества с зарубежными странами и обмена с ними в 

области науки в эпоху глобализатсии оказывают положителное влияние на 

развитие высшего образования, сфер науки и производства. Материалы этой 

конференции особенны тем, что включают в себя широкий спектр 
исследований, от теоретических разработок до практических решений, 

демонстрирующих разнообразие подходов и направлений в этой области.  

В заключение следует отметит, что данная научно-практическая 
конференция станет очен полезным собранием для вцех, кто интересуется 
современными исследованиями в области далнейшего развития высшего 

образования, науки, воспитателной работы и производства в эпоху 

глобализатсии. Авторы несут ответственност за содержание и качество 
статей и тезисов, включенных в сборник. 

Annotatsiya: Maqolada bo‘lajak o‘qituvchilarning kommunikativ 
kompetentligini rivojlantirishning pedagogik asoslari haqidagi tushunchalar 
keltirilgan. Pedagogik fanlar mazmuni pedagogika oliy o‘quv yurtlari 
talabalarining kommunikativ kompetentligining gumanistik asoslarini 
rivojlantirishga qaratilgan. 

Ta’lim, fan va madaniyat masalalari bo`yicha Birlashgan Millatlar 
Tashkilotining “Texnikaviy va kasb-hunar ta’limi to`g`risida”gi va “Ta’lim sohasida 
kamsitishga qarshi kurash to`g`risida”gi konvensiyalarida, “Ma’rifiy, ilmiy va 
madaniy mazmundagi materiallarni olib kirish” to`g`risidagi Bitimida dunyo 
miqyosida o`qituvchilar maqomini oshirish, xalqaro malaka talablari asosida 
o`qituvchilarning kommunikativ kompetentligini rivojlantirish masalalariga katta 
e’tibor berilgan. Jahonda oliy ta’lim muassasalari o`qituvchilari hamda talaba-
bo`lajak o`qituvchilarni o`qitish sifatiga nisbatan teng sharoitlar yaratish, tajriba 
almashish va ularning kommunikativ kompetentligini rivojlantirishga 
ko`maklashish, ta’lim jarayoniga innovasion pedagogik texnologiyalarni kiritishga 
e’tiborni qaratish alohida ahamiyat kasb etmoqda [1]. 

Respublikamizda olib borilayotgan keng ko`lamli islohotlar yoshlarimizning 
xorijdagi tengdoshlari bilan ilm-fan, madaniyat, tadbirkorlik, sport va boshqa 
sohalarda faol muloqotda bo`lishi, ularning o`z salohiyatini dunyo miqyosida 
namoyon etishi uchun katta imkoniyat yaratmoqda. 2017-2021 yillarda O`zbekiston 
Respublikasini yanada rivojlantirish bo`yicha Harakatlar strategiyasida “pedagog 
kadrlarning kasbiy mahorati sifati va saviyasini uzluksiz yuksaltirish” [2] oliy ta’lim 
tizimini kompleks rivojlantirish bo`yicha eng muhim ustuvor vazifalardan biri 
sifatida belgilandi. 

Boʻlajak oʻqituvchining kommunikativ oʻzini oʻzi rivojlantirishini 
oʻqituvchining kommunikativ kompetentligi tushunchasi mazmuni va tashkil etish 
shakllari, talabaning kommunikativ kompetentligini rivojlantirish bilan bir qatorda 
uning kommunikativ oʻzini oʻzi rivojlantirishga koʻmaklashadigan tarzda tanlab 
olinadi. Kun talabi darajasida qoʻyilgan vazifalarga javob bera oladigan, boʻlajak 
oʻqituvchilarni oʻqitishning shakllari va metodlarini izlashga alohida eʼtibor 

qaratilmoqda. Mazkur maqsadda oʻqitishning mavjud va faol foydalaniladigan 
shakllari va metodlari tahlil qilinadi. 

Oliy taʼlim muassasalarida oʻqitishning shakllari boʻlib anʼanaviy ravishda 
maʼruza, seminar va amaliy mashgʻulotlar hisoblanadi. Ularning barchasi qator 
shubhasiz afzallik va kamchiliklarga ega. Masalan, zamonaviy maʼruza katta 
miqdordagi axborot vazifalarni yechishga imkon beradi va bu bilan talaba bevosita 
pedagogik faoliyatda duch kelishiga toʻgʻri keladigan muammolar doirasi va ish 
yoʻnalishlarini belgilab beradi. 

 Maʼruzaga munozara elementlarini kiritish talabaning passiv qabul qiluvchi 
va soʻngra oʻquv axborotini mexanik ifodalovchi vaziyatini maʼruza jarayonining 
faol ishtirokchisiga oʻzgartirishga imkon beradi (u oʻylaydi, pedagogik dalillarni 
qiyoslaydi, xulosalar chiqaradi, ziddiyatlarni koʻradi, taklif etilgan vaziyatdan 
chiqish yoʻllarini topadi, oʻrganilayotganga oʻzining munosabatini belgilaydi). 
Oʻzining nuqtai nazarini sharhlash zarurati talabani faol mustaqil oʻqishga, 
oʻrganilayotgan muammo boʻyicha qoʻshimcha adabiyotlarni izlashga undaydi. 
Ammo maʼruzada talabalar sonining koʻpligi barchaga maʼruzaning faol 
ishtirokchisi boʻlishlariga imkon bermaydi, amaliy koʻnikma va malakalarning 
shakllanishiga koʻmaklashmaydi. 

Maʼruza mashgʻulotlarini qisqartirish va amaliy mashgʻulotlarni koʻpaytirish 
bilan bogʻliq boʻlgan ayrim OTMlarda yuzaga kelgan tendensiyalarni oqlash boʻlib 
xizmat qilmasligi lozim. OTMda aynan maʼruzada boʻlajak oʻqituvchi 
oʻrganilayotgan masalaning butun koʻlamini, uning kursning boshqa muammolari 
bilan oʻzaro aloqadorligini koʻra olishi, pedagogikaning boshqa fanlar bilan 
aloqasini his qilishi mumkin. Shuning uchun yangicha tashkil etilgan maʼruza 
jarayoni talabaga kasbiy (jumladan, kommunikativ) shakllanishida yoʻnalishni 
koʻrsatadi, unga oʻzining kasbiy oʻsishi yoʻllarini koʻrish va uning usullari 
toʻgʻrisida oʻylashga imkon beradi, kasbiy va kommunikativ oʻzini oʻzi 
takomillashtirish ehtiyojini ishlab chiqishiga koʻmaklashadi. 

Maʼruza mashgʻulotlari boʻlajak oʻqituvchining kommunikativ oʻzini oʻzi 
rivojlantirishni ragʻbatlantirishda ahamiyatli imkoniyatga ega boʻladi. Ammo 
kommunikativ kompetentlik bevosita pedagogi¬k faoliyatda namoyon boʻladi va u 
oʻqituvchining maʼlum kommunikativ koʻnikma va malakalarining mavjudligini 
nazarda tutadi. Bunday koʻnikmalarni shakllantirish maqsadida amaliy 
mashgʻulotlar, treninglarni oʻtkazish zarurati yuzaga keladi. 

Bunda avvaldan belgilangan dasturli va unga qatʼiy amal qiluvchi oʻqituvchi-
robotni shakllantirish yoki bolalardan koʻra koʻproq oʻzining tashqi koʻrinishi 
toʻgʻrisida qaygʻuradigan oʻqituvchi-artistni tarbiyalash toʻgʻrisida gap bormaydi. 
Bunda gap boʻlajak oʻqituvchiga oʻzining xususiyatlari bilan tanishish imkonini 
berish va bunga mos ravishda talabaga faqat unga xos boʻlgan takrorlanmas verbal 
va noverbal kommunikatsiya uslubini qurishiga yordam berish toʻgʻrisida boradi. 
Bundan tashqari, boʻlajak oʻqituvchi uchun OTMda oʻqish davri – bu aynan uning 
oʻz kommunikativ oʻzini oʻzi rivojlantirish bilan faol shugʻullanishiga imkon 
beradigan va koʻmaklashadigan vaqt boʻlib, u boshqa komponentlar bilan bir 

qatorda yosh pedagogning muvaffaqiyatli oʻzini oʻzi amalga oshirishini ham koʻzda 
tutadi. 

Oʻqituvchiga, avvalo, bolalarga mehr-muhabbat, ularga insonparvarlik 
munosabati xos boʻlishi kerakligi umumqabul qilingan. Ammo faqatgina bolaga 
mehr-muhabbatning oʻzigina bolalarning oʻquv materialini qabul qilishlarini 
qiyinlashtiruvchi, tabiatdan berilgan yoqimsiz ovozni oʻzgartira olmaydi; soʻzlarni 
va boʻgʻinlarni notoʻgʻri talaffuz qilish yoki noadekvat imo-ishoralarni 
toʻgʻrilamaydi. Ehtimol, boʻlajak oʻqituvchiga yuzaga kelgan holatni toʻgʻrilashga 
yordam bera oladigan, qator maxsus mashgʻulotlar talab etilishi mumkin. Jumladan 
agar oʻzgartiriladigan hech nima boʻlmaganida mazkur mashgʻulotlar boʻlajak 
oʻqituvchining kelgusi oʻzini oʻzi takomillashtirishi uchun ragʻbat boʻlib xizmat 
qiladi. 

Mazkur mashgʻulotlar bilan bogʻliq boshqa masala talabaning motivatsiyasini 
rivojlantirishdan iborat. Kommunikativ oʻzini oʻzi takomillashtirish maqsadi aniq, 
ammo motivlar turlicha boʻlishi mumkin. Insonparvar yoʻnalgan oʻqituvchi uchun 
kommunikativ oʻzini oʻzi takomillashtirish nafaqat oʻzi uchun oʻzini oʻzi 
yaxshilashda, balki samarali oʻzaro munosabatni amalga oshirishning asosiy sharti 
sifatida kechishi kerak boʻlib, bu bolalarning rivojlanishiga, ularning 
individualliklari va oʻziga xosliklarini saqlashga yordam beradi. Shuning uchun 
kommunikativ oʻzini oʻzi rivojlantirishda amaliy mashgʻulotlar katta ahamiyatga 
egadir [3]. 

Oʻqituvchining kommunikativ kompetentligi boʻyicha mashgʻulotlar uchun 
ularning oʻziga xosligidan kelib chiqqan holda ularning maʼlum tuzilishi ishlab 
chiqildi va u kommunikativ kompetentlikning tuzilishiga asoslanadi. Oʻquv 
mashgʻulotini axborot, oʻzini oʻzi anglash va amaliy kabi uchta blokda qurish 
maqsadga muvofiq (1-jadvalga qarang): 

1-jadval. 
Oʻquv mashgʻulotining axborot, oʻzini oʻzi anglash va amaliy bloklari 

№ Oʻquv 
mashgʻuloti 

bloklari 

Bloklar mazmuni 

1. Axborot bloki bayon etiladigan axborot fanlararo xususiyatga ega, chunki falsafa, 
pedagogika, psixologiya sohasidagi fundamental, metodologik 
tadqiqot ishlarisiz bugungi kunda insonlar oʻzaro aloqalarining 
mohiyatini, pedagogik faoliyatning insonparvarlik tabiatini, 
muloqot mexanizmlarini tasavvur qilib boʻlmaydi. Mazkur blokda 
axborot uch koʻrinishdagi bilimlarni kiritishi mumkin: konseptual, 
daliliy, amaliy-texnologik 

2. Oʻzini oʻzi anglash 
bloki 

boʻlajak oʻqituvchining kommunikativ kompetentligini 
rivojlantirishda oʻzini oʻzi anglash muhim muammolardan biri 
hisoblanadi. Inson mavjudligining har bir onida uning ongi olamga 
va oʻz-oʻziga, ichki dunyosiga yoʻnaltiriladi. Ammo boshqalarni 
baholashdan koʻra oʻzini tushuna olish koʻpincha qiyinroq boʻladi 

3. Amaliy blok maxsus kurs boʻyicha mashgʻulotlarda kasbiy kommunikativ 
koʻnikma va malakalar toʻliq darajada shakllana olmaydi va 
bunday boʻlishi kerak ham emas. Bunda faqatgina boʻlajak 

oʻqituvchining bevosita pedagogik faoliyatda ularni kelgusidagi 
egallashi uchun asos yaratiladi. Amaliy blok metodikasi 
amaliyotda ayrim talablarni amalga oshirishni nazarda tutadi. 
Avvalo, bu talabaning maʼlum psixologik-hissiy holatini yaratish. 
Bu faqatgina oʻqituvchi va talabalar oʻrtasidagi ishonchli 
munosabatlar sharoitida erishilishi mumkin, ammo bunday 
munosabatlar boʻlajak mutaxassisning rivojlanuvchi shaxsiga 
“muvaffaqiyatli” taʼsir etish maqsadida oʻrnatilmaydi, balki uning 
shaxsiy oʻsishi, uning oʻzini oʻzi rivojlantirishini 
ragʻbatlantirishning shartlaridan biri sifatida oʻrnatiladi 

 

Axborot bloki. Konseptual bilimlar talabalarning yetakchi pedagogik 
gʻoyalarni, insonparvarlikning mohiyati va tabiatini, muloqotning umumiy 
nazariyasini, insonparvarlik muloqot prinsiplarini bilishlarini koʻzda tutadi. 
Daliliylarga talabaning oʻquvchilarning jinsi, yoshi va individual xususiyatlariga 
koʻra, muloqot xususiyatlarini bilishi, muloqot mexanizmlarini, muloqot toʻsiqlarini 
bilishi va tushunishi, axloq qoidalarini bilishi kiritiladi. Amaliy-texnologik bilimlar 
idrok etish mexanizmlarini, refleksif tinglash qoidalarini, ratsional va hissiy oʻzaro 
aloqalar usullarini, munozara jarayonini, diqqatni jalb etib turish usullarini, oʻzini 
oʻzi boshqarish usullarini bilishni qamrab oladi. 

Axborot blokini bunday qurish oʻrganish Pedagogika OTMlarining 3-
kursning ikkinchi yarim yilligiga toʻgʻri kelishi tufayli mumkin boʻladi va bu 
vaqtgacha psixologiya va pedagogika boʻyicha asosiy kurslar oʻrganilgan boʻladi 
hamda egallangan bilimlarni toʻplash rolini ijro etadi. Bundan tashqari, talaba 
tomonidan avval egallangan bilimlar oʻz oʻrniga qoʻyib chiqiladigandek: 
pedagogika boʻyicha bilimlar alohida, psixologiya boʻyicha bilimlar alohida. 
Mazkur bilimlarni oʻzaro bogʻlashga, ularning bolalar bilan muloqotdagi oʻzaro 
aloqadorligini va pedagogik faoliyatdagi oʻzaro taʼsirini koʻra olish imkoniyatini 
beradi. Buning uchun axborot blokining asosiy maqsadi oʻrgatish, “bilimlarni 
taqdim” etish emas, balki boʻlajak oʻqituvchining ularning qadr-qimmatini, 
oʻqituvchining harakatlari va soʻzlari bilan bogʻlagan holda, oʻz harakatlari va 
soʻzlarining maʼnosini anglashiga, munosabatlarning uygʻunlashishiga, 
muloqotning mazmunligigi va samimiyligiga, fikr, nuqtai nazarlarni almashish, 
oʻrganilayotgan hodisalarning koʻp qirraliligini ochishga yordamlashish boʻlishi 
lozim. 

Bunda ichki dialog, shaxsiy oʻzini oʻzi aniqlash uchun asoslar yaratiladi va bu 
boʻlajak oʻqituvchi shaxsining oʻzini oʻzi rivojlantirishi uchun sharoit hisoblanadi. 
Psixologlar tadqiqot ishlarida insonni qisqa muddat va yaqin aloqalardan koʻra uzoq 
vaqtdagi tanishida toʻgʻri baholash qiyinroqdir. Inson esa aynan oʻz-oʻzi bilan eng 
koʻproq tanish. Shuning uchun oʻzini oʻzi kuzatish, oʻzini oʻzi tahlil qilish, oʻzini 
oʻzi baholash, oʻz-oʻziga bahosini uzluksiz aniqlash va uning adekvatligi tomon 
borish zarur boʻlib – bular oʻzini oʻzi bilish yuzaga keladigan va insonga oʻzini 
“yangidan” ochishga yordam beradigan jarayonlardir. Oʻzini oʻzi bilishni 
ragʻbatlantirish talabaning oʻzini oʻzi kommunikativ rivojlanishi asosi hisoblanadi. 

Shaxsiy xususiyatlarini bilish, oʻz harakatlarining tahlilisiz oʻzini oʻzi rivojlantirish 
jarayonini tasavvur qilib boʻlmaydi. 

Shuning uchun oʻqituvchining kommunikativ kompetentligi tushunchasi 
boʻyicha mashgʻulotlarda oʻzini oʻzi bilishni ragʻbatlashtirish uchun refleksiv 
xususiyatdagi topshiriqlardan foydalaniladi. Chunki pedagogik refleksiya boʻlajak 
oʻqituvchining kasbiy kommunikativ faoliyat subyekti sifatida oʻziga munosabatini, 
oʻzini pedagogik faoliyatda oldindan tasavvur qila olishini belgilaydi. Oʻzini koʻra 
olishni oʻzaro aloqaning boshqa ishtirokchilarini bahosi bilan taqqoslash qobiliyati 
talabaga u haqiqatan ham boshqa insonlar tomonidan qanday qabul qilinishi va 
baholanishini anglashiga yordam beradi, bu esa shubhasiz oʻzini oʻzi baholashni 
uzluksiz aniqlash va uning adekvat boʻlishiga erishishga harakat qilishga yordam 
beradi. 

Bundan tashqari, refleksiya egotsentrik fikrlash faoliyatini, yaʼni 
oʻrganilayotgan obyektni faqatgina bir standart idrok etiladigan tomonidan koʻrib 
chiqish bartaraf etishning muhim shartlaridan biri hisoblanadi. Ijodiy fikrlashni 
markazlashtirmaslikni talaba faqatgina, u oʻz nuqtai nazarini obyektiv va chetdan 
baholay olganida, boshqa insonning nuqtai nazarini qabul qilganda, oʻzining shaxsiy 
bir yoqlama ustanovkalarini yengga oladi. Turli testlarni oʻtkazish boʻlajak 
oʻqituvchilarda oʻzini oʻzi baholash asosida oʻzining shaxsiy kommunikativ 
xususiyatlari toʻgʻrisidagi tasavvurlarini shakllantirishga koʻmaklashadi. 

Oʻzini oʻzi anglash bloki. Mazkur blok talabalarda katta qiziqish uygʻotadi va 
professional testlar bilan bir qatorda ixtiyoriy testlaridan foydalanishga toʻgʻri kelsa-
da, ammo bunda puxta tanlovda ular kommunikativ kompetentlikning alohida 
tashkil etuvchilarini aniqlash va ifodalashga xizmat qiladi, talabaning oʻzi va 
boshqalar toʻgʻrisidagi xolis axborotni taqdim etadi va nihoyat samarali oʻqitishning 
muhim tashkil etuvchilarini yaratish uchun – talabalarda zarur hissiy holat, kerakli 
motivatsiya va ularning shaxsiy va kasbiy oʻsishlarini ragʻbatlantirish uchun asos 
boʻlib xizmat qiladi. 

Amaliy blok. Mashgʻulotlarning hissiy koʻrinishi ijobiy tusga ega boʻlishi, har 
bir talabaning oʻziga ishonchi va shaxsiy ahamiyatini taʼkidlashga koʻmaklashishi 
kerak. Bularning barchasi boʻlajak oʻqituvchini kommunikativ oʻzini oʻzi 
takomillashtirish qiyinchiliklarini yengishiga koʻmaklashadi, bilish jarayonlariga 
ragʻbatlantiruvchi taʼsir koʻrsatadi, talabaga oʻz qobiliyatlarini, koʻnikma va 
malakalarini adekvat baholashiga imkon beradi. Bu esa oʻz navbatida oʻqituvchi va 
talabaning oʻzaro aloqalarini yengillashtiradi, talabaning hozirjavobligini 
kuchaytiradi va kommunikativ oʻzini oʻzi takomillashtirishni ragʻbatlantiradi. 
Keyingi talab talabalarga amaliy blokda bajarish uchun taklif etiladigan mashqlarga 
taalluqlidir. 

Mimika, imo-ishoralar, ovozdan foydalanish boʻlajak oʻqituvchining 
kommunikativ kompetentligini rivojlantirishda katta ahamiyatga egaligi, uning 
oʻzini oʻzi boshqarishini rivojlantirishga koʻmaklashishi maʼlum. Ammo boʻlajak 
oʻqituvchining maxsus mashq qilishi toʻgʻrisida emas, balki “oʻzgaruvchan 
sharoitlarda oʻzini oʻzi uzluksiz takomillashtirishga qodir boʻlgan, yuqori maʼnaviy 

va axloqiy, pedagogik faoliyatning qadriyatli-ratsional munosabatiga yoʻnalgan 
malakali mutaxassisning shakllanishi” toʻgʻrisida (L.N.Kulikova) gap borganida, bu 
verbal va noverbal xulqni shakllantirishga yoʻnaltirilgan maxsus mashqlarni 
tanlashga oʻzgacha yondashishga undaydi[4]. 

Mazkur mashqlar boʻlajak oʻqituvchiga nafaqat oʻz tavsifi xususiyatlarini, 
balki uning fikrlash obrazlari, uning turli ijtimoiy qadriyatlarga munosabati (axloqiy, 
fuqarolik, badiiy), uning oʻquvchilar va boshqa insonlarga munosabati va albatta uni 
egallagan his-tuygʻularni ifodalashiga imkon beradigan kommunikativ koʻnikma va 
malakalarni shakllantirishga yordam berishi lozim. 

Boʻlajak oʻqituvchining verbal va noverbal muloqot malakalarini 
egallaganligi ekspressiyaning taqlidiy harakatlariga koʻra juda muhim hisoblanadi. 
Tushunish jarayoniga beixtiyor taqlidga asoslangan hamdardlik mexanizmi 
qoʻshiladi, buning natijasida oddiy tushunish emas, balki sodir boʻlayotganni 
alohida hissiy tushunish yuzaga keladi. Oʻqituvchi yorqin, ishontiruvchi, hissiy boy 
ekspressiyani oʻquvchiga “yuqtiradi”, uni (hamdardlik orqali) rivojlanishning 
umumiy jarayoniga jalb etadi[5]. 

Amaliy blokning mashqlarini tanlashga bunday yondashuvda ular talabani 
oʻzini ifodalashiga, uning muloqot va xatti-harakatlar erkinligi qobiliyatini 
egallashiga xizmat qiladi. Ammo kommunikativ koʻnikma va malakalarni samarali 
egallash faqatgina boʻlajak oʻqituvchining yetarlicha keng koʻlamli psixologik-
pedagogik tayyorgarligi, chuqur nazariy bilimlari, refleksiv vaziyatini 
rivojlantirishdagina mumkin ekanligini taʼkidlash lozim. 

